
〈阡有故墟。辛勤見汝昔營居。豪吞暗蝕皆迯去。闚户無人草滿廬。　無题碧玉當年未破瓜。學成歌舞入侯家。如今顦顇蓬䆫裏。飛上青天妬落〉

〈花。　半醉凌風過月旁。水精宫殿桂花香。素娥定赴瑶池宴。侍女皆騎白鳳凰。　出繭修眉淡薄粧。丁東環珮立西廂。人間浪作新秋感。銀闕瓊樓〉

〈夜夜凉。　數日不作詩。　吾詩欎不發。孤寂奈愁何。偶爾得一語。快如踈九河。黄流舞浩蕩。白雨助滂沱。門外無來客。花前自浩歌。　得趙昌府寄〉

〈予及子遒詩。　去國雙蓬鬢。還山一鹿車。壯慙稽古淺。老悔養生踈。俗態慵開眼。高吟獨起予。青燈對徐子。併爲問何如。　閑詠　身似地行僊。心〉

〈非欲界天。輿竿聲軋軋。中角影翩翩。買菊穿苔種。懷茶就井煎。𡚖來書遶坐。隨䖏一欣然。　乆入春農社。新腰老衲包。帋裁㣲放矮。硯斷正須䫜。髯〉

〈簿能爲祟。方兄任絶交。吾詩無好句。聊復當詼嘲。　病中雜詩　乆病身猶困。閑逰性已成。未停湯熨事。即理水雲程。投宿忘街陌。論交失姓名。最〉

〈憐花塢好。恐是牡丹坪。　自我居湖曲。漁樵日往來。只知年屢改。不覺老相催。小浦潮痕長。長堤草色回。逢春心事在。莫道已成灰。　天逺不可問。〉

〈將如此老何。老驚詩思退。貧欠藥錢多。剡縣尋僧宿。桐江買酒歌。市橋新柳色。又是一年過。七月二十四日作。　閑拂青銅一惘然。此生應老海〉

〈雲邊。凉颸入袂詩初就。幽鳥呼人夣不全。天上鵲𡚖星渚汵。月中桂長露華鮮。射胡羽箭凋零盡。坐負心期四十年。　先少師宣知初。有贈晁公以〉

〈道詩云。奴愛才如蕭頴士。婢知詩似鄭康成。晁公大愛賞。今𨓚全篇偶讀晁公文集泣而足之。　仕不逢時勇退耕。閉門自號景迂生。逺聞佳士輙〉

〈心許。老見異書猶眼明。奴愛才如蕭頴士。婢知詩似鄭康成。早孤遇事偏多感。欲續殘章涕已傾。　無題　𥁞閣無人畫漏稀。離悰病思雨依依。釵〉

〈梁雙鷰春光到。笋柱羈鴻暖不𡚖。迎得紫姑占近信。裁成白紵寄征衣。晚來更就鄰姬問。夣到遼陽果是非。　珠韝玉指擘箜篌。誰記山南秉燭逰。〉

〈結綺詩成江令醉。櫜泉夣斷沈郎愁。天涯落日孤鴻没。鏡裏流年雨鬢秋。不用更求驅豆術。人生離合判悠悠。　轣轆氊車赴宻期。追歡最數牡丹〉

〈時。新春欲近猶貪喜。舊愛潜移不自知。寳鏡塵生鸞悵望。鈿筝弦絶鴈參差。玉壺莫貯胭脂淚。從濕泥金帶上詩。　金鞭朱彈憶春逰。萬里橋東罨〉

〈畫樓。夣倩曉風吹不去。書憑春鴈寄無由。鏡中顔鬢今如此。幙下朋儔好在不。篋有吳牋三萬箇。擬將細字寫新愁。　笥中偶得去年二月都下數〉


〈詩有作。　昨佩魚符出鳳城。春風䖏䖏聽鶯聲。欲尋舊友半爲鬼。重到西湖疑隔生。浮世正如投六簿。野人何意慕三旌。嚴州戍滿眞當老。猶幸爲〉

